
Kunsill Lokali Ta’ Kercem 
Pjazza Orvieto, Ta’ Kercem KCM 1360, Gozo 

Tel: 21563666    Fax: 21563888 
e-mail: kercem.lc@gov.mt      website: www.kercem.gozo.com  

__________________________________________________________________________ 
 
 
Minuti tal-Laqgħa Nru 389 li nżammet nhar it-Tlieta, 5 ta’ Ġunju 2012 fis-7 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Maria Antonia Borg  Viċi Sindku 
  David Mizzi   Kunsillier 
  Saverio Grech  Kunsillier 
   Raymond Azzopardi Kunsillier  (daħal fis-7.20pm) 
 
  Alfred Stellini   Chairperson Kumitat Amministrattiv  
    
  Marianne Sagona  Segretarju Eżekuttiv 
 

1 Talba:   Is-Sindku qal it-talba u ta bidu għal-laqgħa.  
 
2 Approvazzjoni tal-minuti:   Inqraw il-minuti u wara konsiderazzjoni ġew 

approvati u għalhekk iffirmati mis-Sindku u mis-Segretarju Eżekuttiv. 
 

3 Korrispondenza ming ħand: 
 

3.1 Id-Dipartiment għall-Gvern Lokali: 
 

3.1.1 Memo 23/3012 dwar MP 34881 – Jista’ l-Ministru jagħti tagħrif dwar 
kemm kien hemm talbiet minn Kunsilli Lokali, bejn April 2011 u April 
2012, biex jiġu stabbiliti parking areas bi ħlas fil-lokalitajiet tagħhom?  
Liema kienu dawn il-Kunsilli u kemm mit-talbiet ġew milqugħa? 

3.1.2 Email dwar open day li ser issir mill-Meusac.  Ser tattendi għaliha s-
Segretarja.  

3.1.3 Email fejn ġejna nfurmati illi l-Kumitat Amministrattiv irċieva l-ammont 
finali ta’ Eur10,000 għall-proġett t’Għar Ilma. 

3.1.4 Email dwar dokument bl-isem Rlazzjoni talj-Kummissjoni ta’ Inkjesta fuq 
l-Aċċidenti fil-Kmamar tan-Nar. 

3.1.5 Email dwar proċess ta’ konsultazzjoni għal Strateġija Nazzjonali għall-
Patrimonju Kulturali 2012 – 2017. 

3.1.6 Email dwar il-minuti tal-Kunsill illi mhumiex applowdjati fuq il-website.  Is-
Segretarja nfurmat lill-Kunsill li dan ma tistgħax tagħmlu aktar mill-Kunsill 
peress li l-kompjuters il-ġodda tal-Kunsill ma jaqblux mas-server l-antik 
tad-Dipartiment.  Għalhekk qed tibgħathom id-Dipartiment sabiex 
japplowdjawhom huma stess.   

3.1.7 Email dwar il-Fixed Asset Register sabiex ikunu jafu fiex wasal.  Il-Kunsill 
diġa beda dan il-proċess li huwa twil u kkumplikat pero l-accountant il-
ġdid qed jaħdem fuqu diġa.  

3.1.8 Email dwar laqgħa għas-Segretarji Eżekuttivi Għawdxin mill-ANSEK. 
3.1.9 Email dwar ħsarat jew ilmenti lill-Enemalta u proposti għal lampi ġodda. 
 
3.2      L-Assoċjazzjoni tal-Kunsill Lokali dwar: 
3.2.1 Laqgħa ta’ nformazzjoni mill-PPCD. 
3.2.2 Opportunita’ li qed tingħata mill-Kumitat tar-Reġjuni sabiex Sindku u 

Kunsilliera jieħdu sehem fi program ERASMUS. 
 
3.3    Email mir-Reġjun t’Għawdex sabiex il-Kunsilli jinnominaw żagħżugħ/a 

sabiex jifforma parti minn tim loġistiku fil-konferenza li se ssir fil-laqgħa 
ġenerali annwali tal-European Regions for Youth Network (ERY) li din is-
sena se ssir f’Għawdex. 

3.4 Email mingħand l-Inġinier Joe Portelli minn Eco Gozo fejn infurmana illi fit-
12 ta’ Ġunju ġejja delegazzjoni ta’ l-SWMED dwar Water Tables f’Għawdex.  
Il-laqgħa ser issir fis-sala ta’ l-iskola.  

3.5 Ittra mill-Mepa dwar skedar ta’ mtieħen. 
3.6 Management letter mill-Awdituri.  Ser nirrispondu għaliha skond iż-żmien 

stipulat. 
3.7 Ittra minn Mons Ġużeppi Grech fejn stieden lill-Kunsill għaċ-ċelebrazzjoni 

f’għeluq il-50 sena mis-saċerdozju tiegħu.  Hawnhekk ġie deċiż li tinxtara xi 
plakka tal-fidda bħala tifkira u se tinxtara oħra lil Fr Daniel Grech. 

3.8 Is-Sindku ppreżenta pjanta li ġiet ippreparata mill-Kerċem Ajax dwar parking 
li jista’ jsir madwar il-grawnd.  Il-Kunsill kiteb ittra ta’ no objection għal dan il-
parking.   

3.9 Email mill-MRRA dwar l-Għadira ta’ San Raflu sabiex titnaddaf. 
3.10 Email mill-Green MT sabiex jinfurmawna illi l-Kunsill ser jerġa’ 

jingħata l-boroż tar-riċiklaġġ sabiex iqassamhom lir-residenti. 
3.11 Email mill-PPCD dwar il-finanzjament tal-PVs fejn talbu lill-Kunsill 

sabiex jiddeċiedi jekk jaċċettax il-finanzjament ta’ 50% jew inkella jibqa bis-
sistema tal-funding gap, jiġifieri jkun irid jiġi ċċekjat kemm qed jipproduċu 
enerġija minn żmien għal żmien.  Il-Kunsill ħa d-deċiżjoni li jaċċetta l-
finanzjament ta’ 50%.   

3.12 Waslu tliet emails mingħand Charles Bezzina, Clifford Vella, u Joe M 
Attard, sabiex il-Kunsill jixtri xi kotba tagħhom.  Il-Kunsill ħa deċiżjoni li ma 
jixtrix kotba peress li qed ikollna dawn ir-rikjesti ta’ spiss u l-ispejjeż qegħdin 
dejjem jiżdiedu.  

3.13 Email dwar rikjesta lill-Kunsilli kollha sabiex jitpoggew ashtrays f’kull 
raħal.  Intalbet is-somma ta’ Eur1,165 minn kull Kunsill.  Il-Kunsill ma qabilx 
ma’ din il-proposta. 

 
4 Ktieb ta’ l-istorja tar-ra ħal 

 
Is-Sindku qara l-ittra li ntbgħatet Mons Borg datata 18 ta’ Mejju 2012 u warajha 
qara r-risposta li bagħat hu stess lil Mons Borg datata 24 ta’ Mejju 2012.  Is-Sindku 
għarraf lill-Kunsill illi minn dakinhar reġa’ ltaqa’ ma’ Mons Borg fl-uffiċċju tal-Kunsill 
fil-preżenza tas-Segretarju Eżekuttiv u Mons Borg reġa’ ta xi proposti għall-ktieb u 
qalilna li ser jerġa’ jikteb ittra oħra li s-Sindku fil-fatt ippreżenta waqt din il-laqgħa.  

Is-Sindku qara din l-ittra li kienet speċi ta’ kuntratt.Il- Kunsill qabel ma dawn il-
proposti ta` Mons Borg izda s-Sindku ried jiccara l-fatt illi l-MAF mhux bilfors tagħti 
Eur20,000.  L-Eur20,000 huma l-massimu ta’ fondi li jistgħu jingħataw.  Għalhekk 
is-Sindku qal li jekk ghol-argument  l-MAF tagħti per ezempju Eur12,000, il-Kunsill 
joħroġ id-differenza.    
 
Is-Sur David Mizzi staqsa jekk naċċettaw il-proposta ta’ Mons Borg jiġifieri li l-
pagament jingħata fuq tliet snin u anke dak ta’ l-istamperija, il-Kunsill ibgħatix 
ħafna.  Is-Sindku qal li xorta se jbgħati l-Kunsill pero’ trid tittieħed deċiżjoni.  
Hawnhekk is-Sindku fakkar illi s-Sur Joe Grima qed jipprova jġib xi fondi ukoll. 
 
Wara diskussjoni ħareġ ukoll li jekk niħdu l-fondi ta’ l-MAF, il-ktieb ma’ jkunx jista’ 
jidher li l-Kunsill ikkontribbwixxa għalih ukoll.  Il-Kunsill iddeċieda li jkellem l-
istamperija sabiex il-pagament jinqasam fuq tliet snin u jekk jaċċettaw din il-
proposta inkunu nistghu naħdmu b’dan il-mod, fejn Mons Borg jitħallas fuq tliet snin 
ukoll u jingħata mitejn ktieb. Allura gie deciz li kif nircievu fl-affermattiv ghal din t-
talba nkunu nistghu niffirmaw dan il-ftehim..  
 

5 Triq Għajn Tuta 
 
Is-Sindku għarraf lill-Kunsill li peress li l-offerta ta’ Triq Għajn Tuta diġa’ nħarġet, 
nistgħu għalissa nagħmlu s-servizzi tad-drenaġġ.  Huwa qal li tlabna stima lill Gatt 
Construction għat-trinka li ssir fil-parti ‘t isfel imma għadna qed nistennew risposta.  
L-Inġinier qalilna li drenaġġ mhumiex ser jagħtu fejn il-farm.  Is-Sur Raymond 
Azzopardi qal li s-Sur Michael Tabone ta’ Triq Għajn Tuta m’għandux x’jaqsam 
mal-farm. Is-Sindku qal li meta marru fuq il-post l-Inginier Ellul u l-Inginier Schembri 
sostnew li skond il-policy tal-Water Service Corporation, ma hu se jghaddi l-ebda 
drenagg fejn ikun hemm farms vicin. Is-Sindku informa lill-Kunsilliera li r-residenti 
t’Għajn Tuta jridu jagħmlu d-drenaġġ tagħhom jekk ikun se jsir mill-ġdid.  
Hawnhekk tqajjmet diskussjoni fejn jistgha jintefa` l- waste tal-farms.Is-Sindku 
għarraf li skond e-mail mibghuta mill-Inginier Ellulli,  dan il-waste tal-farms jistgħa 
jintefgħa biss ix-Xewkija.  Is-Sur Raymond Azzopardi ta l-idea li nibgħatu ittra lil tal-
farms f’Ta’ Kerċem u ċ-Chairperson qabel miegħu.  Is-Sindku qal li jidher li l-abbużi  
donnhom inqatgħu u ghalhekk ma nibghatux ghalissa. Pero jaqbel  li jekk l-abbuz 
jissokkta ghandu jintbghat dan l-avviz mill-aktar fis. 
 

6 Festa 2012 
 
Is-Sur David Mizzi qal li avviċinawh il-grupp ta’ l-armar irid żewġ toqob ta’ l-antarjoli 
f’Għajn Tuta.  Ġie deċiż li ngħidu lil Toni Portelli biex imur xi darba ma’ ta’ l-armar u 
jagħmlu t-toqob.  Is-Sur Mizzi żied li ta’ l-armar ma qablux dwar il-knis tal-festa u s-
Sindku qal li ser jieħduh f’idejhom tal-futbol. 
 

7 Materji O ħra 
 

7.1 Is-Sindku qal li kellmuh mill-Kercem Ajax FC li ser jippruvaw jagħmlu speċi 
ta’ skola sajf u jdaħħlu xi drama, art, sport, kant u żfin.  Huma kellmu xi 
instructors Għawdxin u Maltin  u jkun hemm ħlas ta’ Eur300 għall-
instructorus u xi materjal.  Iċ-Chairperson qal li ma jaqbilx li ssir b’xejn.  Is-
Sindku qal li mhux se jsir b’xejn għax ser ikun bil-ħlas.  Ma’ dan il-pjan 



Minuti tal-ħames Amministrazzjoni tal-Kunsill Lokali Ta’ Kerċem 

Mario Azzopardi                        Marianne Sagona  
Sindku  Segretarju Eżekuttiv 

issuġġerew ukoll li ssir xi esebizzjoni u open day għall-ġenituri fl-aħħar tas-
sajf bix-xogħol li jkun sar mit-tfal.  Kulħadd qabel li ssir. 

7.2 Is-Sur Raymond Azzopardi qal kienet intefgħet xi ħamrija minn tal-ġnien fl-
għalqa tal-furomu fi Triq il-Ħorġ u dawn avviċinawh u qalulu li  kienu ftehmu 
mas-Sindku preċedenti li jkun hemm xi kera ta’ bejn Eur200 u Eur400 fis-
sena u jridu li l-ħamrija titneħħa iżda lesti li jżommu l-ħamrija nadifa.  Is-Sur 
Saverio Grech qal li hemm ħafna ġebel li nistgħu ngħarbluh u ġie deċiż li 
ngħidu lil Anthony Micallef jgħarbel il-ħamrija.  

7.3 Is-Sur Raymond Azzopardi ġibed l-attenzjoni li weqgħet mera fi Triq Sarġ u 
hemm ħajt imwaqqa’ fi Triq ta’ Doti.  Dawn it-tnejn ser jitranġaw. 

7.4 Is-Sna Antoinette Borg semmiet li hemm toqba kerha fi Triq Santa Katerina 
tal-Qabbieża, fejn il-vapur u li Dun Girgor Grech semmielha sabiex isir xi 
bieb għal xi għalqa fejn il-vapur.  Is-Sindku qal li dawn tranġaw it-tnejn. 

7.5 Iċ-Chairperson semma li ġewwa Santa Luċija hemm xi bdiewa li jkollhom xi 
plastik tat-tiben għar-rimi u dawn mhumiex jaċċettawulhom x’hin imorru 
jarmuh ix-Xewkija jew ix-Xagħra u għalhekk qegħdin jarmuh fl-iskips u qed 
jimlewhom.  Iċ-Chairperson issuġġerixxa li nagħtuhom wieħed meta jkollhom 
bżonn sabiex jitfgħu ġo fih huma biss u hekk ma jieħdux l-ispazja għal 
ħaddieħor.  Ħadd ma sab oġġezzjoni għal dan. 

7.6 Is-Sindku ressaq dawn is-suġġerimenti: 
7.6.1 Darba fil-Kunsill kien ġie deċiż li napplikaw għal pelican lights fejn il-

Knisja sabiex nippruvaw naqtgħu il-periklu.  Kulħadd qabel li jsiru u 
nagħmlu l-applikazzjoni ma’ Transport Malta u nġibu stima tagħhom. 

7.6.2 Peress li Triq il-Madonna tas-Sokkors, parti minnha saret Triq ta’ Xewka 
għandna nagħmlu żewġ plakek bl-ismijiet.  Kulħadd qabel ma’ dan. 

7.6.3 Xi ħadd għammillu suġġeriment sabiex isir bank fejn il-Bus stop ta’ fejn il-
Knisja.  Is-Sur Mizzi qal li hemmhekk ikun perikoluż u qam il-punt ukoll li 
hemmhekk kien hemm kwistjoni fuq dik il-Bus Stop u riedu li titneħħa u 
għalhekk ġie deċiż li ma jsir xejn. 

7.6.4 Peress li Carmel Borg, il-ħaddiem tal-ħitan tas-sejjiegħ, qed juża t-trakk 
tiegħu għal ħafna xogħolijiet tal-Kunsill aktar ta’ spiss, tajjeb li ntuh xi 
ħaġa fix-xahar sabiex ikopri l-ispejjeż.  Ġie deċiż li jingħata Eur25 fix-
xahar. 

7.6.5 Peress li l-floodlight ta’ l-iskola kellha titressaq għall-ġenb il-pjazza ġiet 
imdallma.  Is-Sindku qal li issa nistennew li jinżabru s-siġar u fil-każ li l-
pjazza tibqa’ mdallma, nistgħu nagħmlu floodlight oħra għal fuq San 
Girgor.  Kulħadd qabel ma’ din il-proposta.  

7.6.6 Is-Sur Saverio Grech għamel ilment dwar ix-xogħol li qed jagħmel il-
kuntrattur tad-dawl għax qed idum ma jirranġa l-bozoz li jkunu maħruqin. 

 
8 Approvazzjoni ta’ Pagamenti 

 
Ġew approvati l-pagamenti li ġew ippreżentati. 
 
Il-laqgħa ntemmet fid-9.30pm.  


